
Aráin

Féadfar iarratais ar dhámhachtain thrádmharc an Bhia ar Ardchaighdeáin (KMÉ) a chur isteach le
haghaidh táirgí ar a dtugtar ‘arán’ a dhéantar go príomha ó phlúr gráin ghránaigh trí úsáid a bhaint
as an modh indíreach le taos géar (le giosta nó gan giosta breise) agus a mbaineann déanamh taois,
múnlú, fágáil agus bácáil leo chun an táirge a tháirgeadh, chun an táirge a chur ar an margadh i
bhfoirm pacáistithe  nó neamhphacáistithe  ina dhiaidh  sin.  Ní  mór do na coinníollacha  táirgthe
reachtaíocht na hUngáire agus an Aontais atá i bhfeidhm a chomhlíonadh, agus ní mór don táirge
críochnaithe  na  ceanglais  seo  a  leanas  a  chomhlíonadh  sa  bhreis  ar  cheanglais  Chód  Bia  na
hUngáire.

Eilimintí éigeantacha

 Critéir maidir le comhábhair:

- Ní féidir táirgeadh a dhéanamh ach amháin ó amhábhair phlúir intíre, a bhfuil tástáil thocsainí
DON éigeantach  ina leith  ar  bhonn ráithiúil,  ag brath  ar  thomhais  na saotharlainne  nó an
mhuilinn.

- Ní  fhéadfar  ach  comhábhair  a  liostaítear  i  gCód Bia  na  hUngáire  (Coidéacs  Alimentarius
Hungaricus) a úsáid, cé is moite den mhéid seo a leanas:

▪ táirge laibhín mar ionadach taois ghéir
▪ táirge soighe
▪ ní fhéadfar ola pailme a úsáid ach amháin má tá deimhniú inbhuanaithe

RSPO aici
▪ leasaitheach
▪ aigéad aicéiteach de ghrád bia
▪ fínéagar bia
▪ calóga prátaí

I gcás táirgí a dhéantar le teicneolaíocht nach n-úsáideann giosta breise, níor cheart saothráin
tús gabhála a úsáid ach oiread.

Critéir don táirge críochnaithe:

- Ní fhéadfar an táirge a dhéanamh ach amháin trí úsáid a bhaint as an modh indíreach le taos
géar (le giosta nó gan giosta breise).

- Agus táirgí atá saibhrithe le prátaí á monarú, féadfar an aidiacht ‘práta’ a úsáid más é 12 %
(w/w) ar a laghad cion na bprátaí bruite i meáchan iomlán an phlúir.

- Ní mór an t-ainm ‘arán’ mar a luaitear i gCód Bia na hUngáire a fhorlíonadh leis an aidiacht
‘taos géar’ agus, a mhéid nach bhfuil aon giosta breise sa taos géar, níor cheart ach an maíomh

‘a tháirgtear le taos géar gan giosta breise’ a úsáid (ní féidir an téarma tús gabhála taois ghéir
fhiáin a úsáid).

- Aigéadacht:

- i gcás aráin seagail agus aráin mhin choirce: 5-10

- i gcás aráin eile: 4-8

Ní féidir aráin a bhfuil trádmharc KMÉ orthu a tháirgeadh lena reo.

Dáta íosmharthanachta do tháirgí neamhphacáistithe: suas le 3 lá.
I gcás táirgí pacáistithe, cinneann teicneolaíocht an phróisis pacáistithe an dáta íosmharthanachta.

Táscairí teicneolaíochta don tosaithe taois ghéir:

o  méid tosaithe taois ghéir – 40 % ar a laghad (w/w)
o  dlús tosaithe taois ghéir: íosmhéid 60 % (w/w)
o  an t-am chun go n-ardóidh tosaithe taois ghéir: 10 uair an chloig ar a laghad

Eilimintí roghnacha

Féadfar iarratais ar dhámhachtain trádmharcanna Bia Ar Ardchaighdéan (KMÉ) a chur isteach le
haghaidh táirgí a chomhlíonann freisin, sa bhreis ar na ceanglais éigeantacha thuasluaite.  pointe
amháin ar a laghad i ngach ceann de chatagóirí eilimintí roghnacha I agus II.

I. Próiseas táirgthe

Féinfhaireachán ar an táirge

1. Tástáil randamach ar an táirge, sa ghléasra, ó na baisceanna táirgthe laethúla (le haghaidh
paraiméadair orgánaileipteacha, fhisiceacha-cheimiceacha agus mhicribhitheolaíocha).

2. Modhanna a úsáid sa ghléasra, sa chreat ar a dhéantar próisis táirgthe, cáilíocht táirgí agus
sláinteachas a thástáil go rialta, bearta ceartaitheacha a chur chun feidhme bunaithe ar na
torthaí, dea-chleachtais a bhunú agus oiliúint a chur ar an bhfoireann dá réir.

3. Tástáil  táirgí  faoi  chuimsiú  féinfhaireacháin:  cairt  rialaithe  cáilíochta  a  chruthú  chun
luachanna anailíseacha agus micribhitheolaíocha a léiriú go grafach, agus treoirluachanna,

tairseach rabhaidh agus/nó luachanna a theorannú. Cuirfear na luachanna sin i gcomparáid
leis na sonraí iarbhír a bhailítear ó fhéinfhaireachán agus, más gá, déanfar bearta iomchuí.

4. Ba  cheart  do  shaotharlanna  inmheánacha  nó  seachtracha  atá  údaraithe  faoin  scéim
féinfhaireacháin tástálacha a dhéanamh maidir leis na critéir seo a leanas: 

 Cion salainn arna shloinneadh mar NaCl i ndáil le hábhar tirim an bhruscair
 Aigéadacht
 Meáchan

Déanfar scrúdú bliantúil ar naoi sampla randamacha ar a laghad ó bhaisceanna táirgeachta
éagsúla, arna dtáirgeadh agus arna seoladh i gcóir margaíocht sa bhliain áirithe sin, ionas go
n-áireofar sampla amháin ar a laghad ó gach ráithe féilire.

5. Tástáil mhicribhitheolaíoch ar an táirge le haghaidh paraiméadair múscáin, Salmonella agus
E.coli, ina ndéanfaidh saotharlann féin nó saotharlann sheachtrach tástálacha gach dhá mhí.

6. Ní mór deimhniú ISO 22000, BRCGS FOOD, FSSC 22000 nó IFS a bheith faighte.

Próiseas táirgthe an táirge

7.  Úsáid bunábhair agus/nó ábhair choimhdeacha ar a bhfuil trádmharc KMÉ

8. Brathadóir miotail nó seiceáil brathadóra X-gha ar gach pacáistiú iompair atá ag dul as oifig.

II. Inbhuanaitheacht

Acmhainní fuinnimh in-athnuaite atá neamhdhíobhálach don chomhshaol a úsáid

9. Faigheann  an  t-iarratasóir  cuid  dá  fhuinneamh  ó  fhoinsí  in-athnuaite  (m.s.teas

geoiteirmeach, grianphainéil, bithghás).

Ionchuir bhainistíochta inbhuanaithe/modhanna teicneolaíochta a úsáid

10. Soláthróirí a roghnú a bhfuil infheistíocht déanta acu i gcosaint an chomhshaoil (cóireáil

fuíolluisce, bainistiú dramhaíola).

11. Soláthróirí a roghnú a sheachadann amhábhar atá saor ó phacáistíocht (e.g. bulcphlúr).

12. Acmhainní  a  bhainistiú  ar  bhealach  níos  éifeachtúla:  teicneolaíochtaí  próiseála  atá

éifeachtúil  ó  thaobh ábhair,  fuinnimh agus uisce de a  úsáid  agus brú ar  an gcomhshaol  a

laghdú, agus na teicneolaíochtaí atá ann cheana a uasghrádú (mar shampla aisghabháil teasa

athghiniúnach, aisghabháil dramhtheasa, éifeachtúlacht na gcóras cuisniúcháin a fheabhsú agus

ídiú fuinnimh a laghdú).

13. Táirgí glantacháin agus glantaigh atá neamhdhíobhálach don chomhshaol a úsáid.

14. Tomhaltas uisce a shábháil (e.g. úsáid shonrach uisce a laghdú, úsáid a bhaint as uisce te

eisilteach  ó  threalamh aonair  le  haghaidh cúraimí  tánaisteacha  glantacháin),  teicneolaíocht

chóireála fuíolluisce atá éifeachtúil agus neamhdhíobhálach don chomhshaol.

15. Seilbh ar Eco Vadis, B Corp nó rátáil inbhuanaitheachta eile a aithnítear go hidirnáisiúnta.

16. Réitigh phacáistithe atá neamhdhíobhálach don chomhshaol/in-athchúrsáilte a úsáid (méid

an phacáistithe laghdaithe nó ábhair in-bhithmhillte, inmhúirínithe)

Fad iompair

17. Seoltar  na hamhábhair  a  úsáidtear  i  dtáirgeadh an táirge chuig an ngléasra próiseála  ó

laistigh de raon 100 ciliméadar.


